
N 663-Ն 
ք. Ստեփանակերտ
«ԶԲԱՂՎԱԾՈՒԹՅԱՆ ՄԱՍԻՆ» ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ՕՐԵՆՔԻ ԿԻՐԱՐԿՈՒՄՆ ԱՊԱՀՈՎՈՂ ԻՐԱՎԱԿԱՆ ԱԿՏԵՐ ՍԱՀՄԱՆԵԼՈՒ ԵՎ ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
«Զբաղվածության մասին» Լեռնային Ղարաբաղի Հանրապետության օրենքի (այսուհետ` Օրենք) 4-րդ հոդվածի 1-ին մասի 6-րդ կետին, 11-րդ հոդվածի 1-ին մասի   2-րդ կետին, 14-րդ հոդվածի 1-ին մասին, 20-րդ հոդվածի 12-րդ մասի 2-րդ, 5-րդ կետերին և 15-րդ մասին, 21-րդ հոդվածի 2-րդ մասի 2-րդ կետին, 22-րդ հոդվածի 2-րդ մասին, 23-րդ հոդվածի 1-ին մասի 3-րդ կետին, 24-րդ հոդվածի 6-րդ մասին և «Իրավական ակտերի մասին» Լեռնային Ղարաբաղի Հանրապետության օրենքի 73-րդ հոդվածին համապատասխան` Լեռնային Ղարաբաղի Հանրապետության  կառավարությունը որոշում է.
1. Սահմանել` 

1) աշխատանք փնտրող անձի կարիքների գնահատման կարգը` համաձայն N 1 հավելվածի.

2) աշխատաշուկայի իրավիճակի մասին տեղեկատվության հասանելիության ապահովման կարգը` համաձայն N 2 հավելվածի.
3) ուժը կորցած է ճանաչվել.
4) զբաղվածության կարգավորման ամենամյա պետական ծրագրի մոնիթորինգի և գնահատման իրականացման կարգը՝ համաձայն N 4 հավելվածի.
5) գործատուների հետ համագործակցության կարգը, գործատուների մոտ առկա թափուր և նոր uտեղծվող աշխատատեղերի, աշխատատեղերի հնարավոր կրճատումների մասին տեղեկությունների տրամադրման ձևն ու եղանակը` համաձայն N 5 հավելվածի.
6) աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի 
և հաշմանդամություն ունեցող անձին ուղեկցողի համար աշխատավարձի փոխհատուցման տրամադրման կարգը՝ համաձայն N 6 հավելվածի.
7) գործատուի կողմից ներկայացված թափուր և նոր ստեղծվող աշխատատեղերը համալրելու նպատակով աշխատանք փնտրող անձին տրամադրվող ուղեգրի ձևը` համաձայն N 7 հավելվածի.

8) ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրման կարգը` համաձայն N 8 հավելվածի.
9) ուժը կորցած է ճանաչվել.
10) աշխատաշուկայում գործազուրկի անմրցունակության որոշարկման կարգը` համաձայն N 10 հավելվածի.

11) աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխhատուցման տրամադրման կարգը` համաձայն   N 11 հավելվածի. 
12) ուժը կորցած է ճանաչվել.

13) ուժը կորցած է ճանաչվել.

14)  ուժը կորցած է ճանաչվել.
15) տեղեկատվական շտեմարանի ներդրման, վարման և շահագործման կարգը` համաձայն N 15 հավելվածի: 

2. Լեռնային Ղարաբաղի Հանրապետության աշխատանքի և սոցիալական հարցերի նախարարին`

1) սույն որոշումն ուժի մեջ մտնելու պահից եռամսյա ժամկետում հաստատել աշխատանք փնտրող անձի կարիքների գնահատման հարցաթերթիկի ձևը, աշխատանք փնտրող անձի կարիքների գնահատման մասին ամփոփ եզրակացության օրինակելի ձևը, ամսական և տարեկան վարչական վիճակագրական հաշվետվության ձևերը, զբաղվածության կարգավորման ամենամյա պետական ծրագրի մոնիթորինգի և գնահատման մեթոդաբանությունը, զբաղվածության կարգավորման ամենամյա պետական ծրագրի մոնիթորինգի և գնահատման, ինչպես նաև արդյունքների ներկայացման և կիրարկման ընթացակարգը, զբաղվածության պետական ծրագրերի ֆինանսավորման հայտ-պահանջագրերի ձևերը, գործատուների գրանցամատյանի ձևաչափը,  առկա թափուր և նոր ստեղծվող աշխատատեղի հայտի օրինակելի ձևը, զբաղվածության պետական ծրագրերի իրականացման նպատակով կնքվող պայմանագրերի օրինակելի ձևերը, տվյալ ամuվա ընթացքում գործատուի մոտ աշխատող անմրցունակ անձանց մաuին գործատուի կողմից տրված տեղեկանքի ձևը.
2)  ուժը կորցած է ճանաչվել.
3) մինչև 2015 թվականի ապրիլի 1-ը ապահովել Oրենքով սահմանված տեղեկատվական շտեմարանի ինտերնետային մոդուլի ներդրումը և գործարկումը:

3. Սահմանել, որ մինչև 2014 թվականի հունվարի 1-ը Լեռնային Ղարաբաղի Հանրապետության Ստեփանակերտ քաղաքի և Լեռնային Ղարաբաղի Հանրապետության շրջանների սոցիալական ծառայություններ տրամադրող տարածքային պետական մարմիններում (այսուհետ՝ տարածքային մարմին) հաշվառված աշխատանք փնտրող զբաղված և աշխատանք փնտրող չզբաղված անձանց կարգավիճակները, Օրենքով սահմանված պահանջներին համապատասխան, 2014 թվականի հունվարի 1-ի դրությամբ ենթակա են համապատասխանեցման Օրենքի 4-րդ հոդվածի 1-ին մասի 2-րդ և 3-րդ կետերով սահմանված կարգավիճակներին, բացառությամբ մինչև Օրենքն ուժի մեջ մտնելը տարածքային մարմիններում հաշվառված այն անձանց, որոնց Օրենքի 26-րդ հոդվածի 5-րդ մասի հիմքով գործազուրկի կարգավիճակ տալու համար անհրաժեշտ փաստաթղթերը չեն ստացվել Օրենքի ուժի մեջ մտնելու օրվանից հետո:
4. Սույն որոշման 1-ին կետի 1-ին, 2-րդ, 5-12-րդ և 15-րդ ենթակետերով սահմանված հավելվածներով Լեռնային Ղարաբաղի Հանրապետության աշխատանքի և սոցիալական հարցերի նախարարության աշխատանքի և զբաղվածության գործակալությանը վերապահված լիազորությունները մինչև 2015 թվականի հունվարի 1-ը վերապահել տարածքային մարմիններին:
5. Ուժը կորցրած ճանաչել Լեռնային Ղարաբաղի Հանրապետության կառավարության՝ 

1) 2006 թվականի դեկտեմբերի 26-ի «Այլ վայր աշխատանքի գործուղվող գործազուրկի և աշխատանք փնտրող՝ չզբաղված հաշմանդամի նյութական ծախսերի հատուցման կարգը սահմանելու մասին» N 639 որոշումը.

2) 2006 թվականի դեկտեմբերի 26-ի «Ձեռնարկատիրական գործունեության պետական գրանցման համար գործազուրկներին և հաշմանդամներին ֆինանսական աջակցություն տրամադրելու կարգը սահմանելու և Լեռնային Ղարաբաղի Հանրապետության կառավարության 1998 թվականի փետրվարի 4-ի թիվ 20 որոշման մեջ փոփոխություն կատարելու մասին» N 640 որոշումը.

3) 2006 թվականի դեկտեմբերի 26-ի «Աշխատաշուկայում անմրցունակ անձանց աշխատանքի տեղավորման աջակցության նպատակով աշխատավարձի փոխհատուցման կարգը, չափը և պայմանները հաստատելու մասին» N 641 որոշումը:
6. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը, իսկ 1-ին կետի 3-րդ, 13-րդ և 14-րդ ենթակետերով սահմանված հավելվածները՝ 2015 թվականի հունվարի 1-ից։


ԼԵՌՆԱՅԻՆ ՂԱՐԱԲԱՂԻ 



ՀԱՆՐԱՊԵՏՈՒԹՅԱՆ   ՎԱՐՉԱՊԵՏ

   
   Ա. ՀԱՐՈՒԹՅՈՒՆՅԱՆ
